
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«_____»  2016 թվականի    N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԱՀՊԱՆՈՒԹՅԱՆ ԾԱՌԱՅՈՒԹՅԱՆ  2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ԱՆՀՐԱԺԵՇՏ ՀԱՆԴԵՐՁԱՆՔԻ ԳՆՄԱՆ ԳՈՐԾԸՆԹԱՑՆԵՐՆ ԻՐԱԿԱՆԱՑՆԵԼՈՒ ՄԱՍԻՆ

Հիմք ընդունելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշման N 1 հավելվածի 3-րդ կետը՝ Հայաստանի Հանրապետության կառավարությունը որոշում է.
1. Սահմանել,որ սույն որոշման հավելվածում ներկայացված գնման գործարքների վրա չեն տարածվում Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին» N 168-Նորոշման N 1 հավելվածի 23-րդ կետով սահմանված պահանջները:

2. Հայաստանի Հանրապետության Պետական պահպանության ծառայության պետին սույն որոշումն ուժի մեջ մտնելուց հետո հնգօրյա ժամկետում ապահովել Հայաստանի Հանրապետության ֆինանսների նախարարություն սույն որոշման հավելվածում ներկայացված գնման գործընթացների մասով «Գնումների մասին» Հայաստանի Հանրապետության օրենքի 8-րդ հոդվածի 2-րդ մասով պահանջվող հաշվետվությունները::

3. Հայաստանի Հանրապետության ֆինանսների նախարարին՝ սույն որոշման 2-րդ կետով նախատեսված հաշվետվությունները ստանալուց հետո Հայաստանի Հանրապետության օրենսդրությամբ սահմանված կարգով և ժամկետներում հաշվառել նշված գնման գործարքները:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
               ՎԱՐՉԱՊԵՏ   
Հավելված

ՀՀ կառավարության 2016 

թվականի  ___________ N  ______Ա  որոշման
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԱՀՊԱՆՈՒԹՅԱՆ ԾԱՌԱՅՈՒԹՅԱՆ  2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ԱՆՀՐԱԺԵՇՏ ՀԱՆԴԵՐՁԱՆՔԻ ԳՆՄԱՆ ԳՈՐԾԸՆԹԱՑՆԵՐՆ ԻՐԱԿԱՆԱՑՆԵԼՈՒ ՄԱՍԻՆ

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՊԱՀՊԱՆՈՒԹՅԱՆ ԾԱՌԱՅՈՒԹՅԱՆ 2016 ԹՎԱԿԱՆԻ ԿԱՐԻՔՆԵՐԻ ՀԱՄԱՐ ԱՆՀՐԱԺԵՇՏ ՀԱՆԴԵՐՁԱՆՔԻ ԳՆՄԱՆ ԳՈՐԾԸՆԹԱՑՆ ԻՐԱԿԱՆԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

  1.Ընթացիկ  իրավիճակը  և  ակտի  ընդունման  անհրաժեշտությունը.
Հայաստանի Հանրապետության Պետական պահպանության ծառայության /այսուհետ` ծառայություն/ կարիքների համար` հանդերձանք ձեռքբերելու նպատակով 30.08.2016թ. հայտարարվել է ՀՀ-ՊՊԾ-ՇՀԱՊՁԲ-15/10-03 ծածկագրով շրջանակային համաձայնագրերի միջոցով գնում կատարելու ընթացակարգ` չպահպանելով ՀՀ կառավարության 10.02.2011թ. թիվ 168-Ն որոշմամբ հաստատված «Գնումների գործընթացի կազմակերպման մասին» կարգի 23-րդ կետով սահմանված 60 աշխատանքային օրվա պահանջը:

Վերոնշյալ գնումների կազմակերպման գործընթացը սկսվել է դեռևս ապրիլ ամսին, սակայն ծառայության համազգեստի առանձնահատկություններով պայմանավորված անհրաժեշտություն է առաջացել հանդերձանքի որոշ պարագաների /թևքանշան, թիկնոց և ուսադիրների աստղեր/ մասով անվանացանկում կատարել փոփոխություններ, որից հետո միայն կազմակերպել գնման գործընթացը, իսկ մյուս գնման առարկաների գնման գործընթացը չի իրականացվել ավելի վաղ, քանի որ գնումների պլանի նշված փոփոխությունն իրականացվել է հուլիս-օգոստոս ամիսներին և «Գնումների մասին» ՀՀ օրենքի 22-րդ հոդվածի համաձայն արգելվում է գնումը տրոհել առանձին չափաբաժինների: 

Հարկ է նշել, որ մեր կողմից առ այսօր նման իրավիճակ չի ստեղծվել և սույն ընթացակարգն ունի խիստ կարևոր նշանակություն ծառայության բոլոր ստորաբաժանումների բնականոն գործունեության ապահովման համար՝ մասնավորապես պահանջվող ապրանքներն իրենց կարևորությամբ անհրաժեշտ են ամենօրյա աշխատանքում:

Միաժամանակ հավաստում ենք, որ տեղ գտած անհամապատասխանությունը չի հանգեցրել գնման ընթացակարգի կամ դրա արդյունքների փոփոխմանը, ինչպես նաև գնման գործընթացում մասնակիցների շահերի ոտնահարմանը: 

Հայտնում ենք նաև, որ վերոհիշյալ գնման գործընթացում առկա է եղել մրցակցություն, քանի որ մասնակցել են թվով չորս կազմակերպություն:
2. Կարգավորման նպատակը և բնույթը.

Նախագծի ընդունմամբ կկարգավորվի Հայաստանի Հանրապետության ֆինանսների նախարարության կողմից գնման գործընթացին վերաբերվող  նախատեսված հաշվետվության հաշվառումը: 

3. Նախագծի մշակման գործընթացում ներգրավված ինստիտուտները և անձինք.

ՀՀ Պետական պահպանության ծառայություն:

4. Ակնկալվող արդյունքը.

Նախագծի ընդունման արդյունքում կարգավորում կստանա վերոնշյալ գնման գործընթացը: 
